
 1. Fundarsetning

Miðvikudaginn 24. mars 2010 var aðalfundur Búnaðarsamtaka Vesturlands (BV) haldinn að Lyngbrekku í Borgarbyggð. Fundinn setti formaður BV, Guðný H. Jakobsdóttir og bauð hún fundarmenn velkomna. Guðný gerði að tillögu sinni að Karvel Karvelsson og Guðbrandur Guðbrandsson yrðu fundarstjórar. Ritarar yrðu Helga Halldórsdóttir og Torfi Bergsson. Var sú tillaga samþykkt og bað formaður fundarstjóra að taka við stjórn fundarins.
Fundarstjóri skipaði í kjörbréfanefnd þá Sigurð Jakobsson, Hörð Hjartarson og Jón Svavar Þórðarson.
2. Skýrsla formanns

Formaður flutti skýrslu um starf stjórnar á sl. ári:

Rekstur Búnaðarsamtaka Vesturlands ber þess vissulega merki að fyrirtækjarekstri í landinu er afar þröngur stakkur sniðinn um þessar mundir. Halli var á rekstrinum um tæpar 3,8 milljónir kr. Á því eru kannski tvær megin skýringar, launakostnaður jókst um rúmar 7 milljónir kr. m.a. vegna launahækkana á miðju ári 2008 og fjölgunar stöðugilda milli ára. Tekjur af hnitsetningum landamerkja drógust einnig verulega saman á síðasta ári. Á árinu 2008 skilaði hnitsetningarverkefnið 4,9 milljón kr. en aðeins rúmri 1 milljón kr. á síðasta ári. Þegar ársreikningurinn er skoðaður vel sést glöggt að aðhald hefur verið sýnt í rekstri BV og bæði bifreiða- og ferðakostnaður og annar rekstrarkostnaður lækkar á milli ára. Verður það að teljast ágætt með tilliti til allra þeirra hækkana sem yfir dynja þessi misserin.

Um leið er alveg ljóst að það er hægt að beita miklu aðhaldi og fresta ákveðnum hlutum um tíma en það er ekki hægt endalaust og því kemur að því að það þarf að ráðast í þau verkefni sem látin eru bíða. Ég verð að fá að láta fylgja með athugasemd annars skoðunarmanns reikninga BV en hann sagði eftir skoðun á ársreikningi BV að það hefði nú kannski farið betur hjá þjóðinni ef konur hefðu stýrt þjóðarskútunni.

Þegar ég hóf undirbúning skýrslu minnar, renndi ég yfir skýrslu ársins 2008 og varð fyrir áfalli. Í henni var ég bjartsýn og trúði því að við myndum ekki láta þetta hrun setja hér allt á hliðina. Ég trúði því að stjórnmálamenn, bankamenn og þeir sem völdin hafa í þessu landi myndu sjá sóma sinn í því að snúa bökum saman og vinna að því af fullum heilindum að koma landinu út úr þessum ólgusjó. Því miður er það ekki niðurstaðan, stjórnmálamennirnir eru fastir í fortíðinni og þrátta enn um það hvað hver sagði og gerði. Bankamennirnir virðast ekkert hafa lært, meira að segja er nú í fullri alvöru farið að tala um að taka upp bónusgreiðslur í bankakerfinu sem flestir eru sammála um að hafi átt umtalsverðan þátt í því hvernig fór. Aðgerðir til bjargar heimilum og fyrirtækjum í landinu eru enn ekki fullmótaðar og sem dæmi hefur enn enginn bóndi sem hefur farið í gengum sértæka fjármálaráðgjöf Bændasamtaka Íslands gengið frá sínum málum. Úrræði bankanna eru einfaldlega ekki nógu góð og kostirnir sem bjóðast eru að sumu leyti afarkostir. Er það eðlilegt að sá hluti lána sem á að fara í einhvers konar biðlán geti orðið virkur ef reksturinn skilar óvart einni eða tveimur milljónum meira en reiknað var með? Eða að bankinn geti með einu pennastriki og einhliða breytt skilmálum lánabreytinganna að ákveðnum tíma liðnum? Nei, þetta eru ekki eðlileg vinnubrögð þar sem annar aðilinn hefur bæði axlabönd og belti en hinn fær ekki einu sinni að halda baggabandinu. Með þessum orðum mínum er ég ekki að krefjast þess að öllum verið bjargað, en það er alveg ljóst að þau bú sem voru vel rekstrarhæf fyrir hrun eiga að vera alveg jafnrekstrahæf nú. Það er meginstefið í ályktun Búnaðarþings um fjármál bænda sem samþykkt var í byrjun mánaðarins. 

Nú er komið að því að bændur þurfa að versla áburð og það verður að segjast eins og er að kjörin sem okkur eru boðið upp á eru afar bágborin. Áburðarverð er enn á reiki og greiðslukjör afar mismunandi. Bankarnir hugsa sér gott til glóðarinnar og fá þarna tækifæri til að neyða menn til að ganga að kannski ekkert of góðum samningum í sínum lánamálum til að eiga möguleika á því að fá fyrirgreiðslu fyrir áburðinum. 

Það er alveg ljóst að hægt og rólega dregur máttinn úr fólki við núverandi ástand og því verða ráðamenn þjóðarinnar, bankarnir og aðrir þeir sem áhrif geta haft að snúa sér að því að koma íslensku þjóðinni út úr þessu öngstræti sem við erum í. Nú er ekki rétti tíminn til að taka afdrifaríkar ákvarðanir sem kljúfa þjóðina í fylkingar eins og t.d. Evrópumál og afnám kvótakerfisins í sjávarútvegi óneitanlega gera. 

Á Búnaðarþingi nú í byrjun mars ítrekaði þingið andstöðu sína við aðild Íslands að Evrópusambandinu. Efnisleg rök BÍ gegn aðild hafa ekki verið hrakin. Verði aðild að ESB að veruleika mun það hafa mikil áhrif til fækkunar starfa í landbúnaði og tengdum greinum svo ekki sé talað um þá röskun sem verður á búsetu í landinu. Einnig er full ástæða til að óttast það hvernig verði haldið á hagsmunum þjóðarinnar í umsóknarferlinu. Ljóst er að stjórnsýslan ræður illa við svo stórt og viðamikið verkefni sem aðildarferlið er eins og réttilega er bent á í skýrslu framkvæmdarstjórnar ESB. Það hlýtur að vera núverandi stjórnvöldum verulegt áhyggjuefni hve illa Íslendingar treysta þeim til að halda á hagsmunum þjóðarinnar. Búnaðarþing lagði til að stjórnvöld drægju umsókn sína til baka nú þegar. Búnaðarþing markaði samt þá stefnu að fulltrúar samtakanna skyldu vinna áfram í samningahópum stjórnvalda til að halda sjónarmiðum okkar fram og ekki síður er mjög mikilvægt að vera vel upplýstur um það sem í gangi er. Áframhaldandi þátttaka í samningahópunum felur þó ekki í sér ábyrgð á samningaferlinu. 

Við megum ekki við því að berjast endalaust innbyrðis, við þurfum á öllum okkar kröftum sem ein þjóð að halda til þess að geta aftur orðið stoltir og sjálfstæðir Íslendingar. Mig langar til að vitna í ræðu formanns Bændasamtakanna við setningu Búnaðarþings, orð sem hann lét falla á fundi með forystu ríkisstjórnarinnar og helstu atvinnu- og launþegasamtökum: “Nú skiptir fyrst og fremst máli að hugsa um fólk en ekki pólitískar kenningar. Með slíka sátt, samstöðu og samstarfsvilja eigum fyrr von á betri tíð.”

Á Búnaðarþingi 2009 var samþykkt ályktun um búnaðargjaldið þar sem að lagt var til að skoða skyldi lækkun eða afnám búnaðargjaldsins og að jafnframt yrði félagskerfi bænda skoðað í því samhengi. Þessu fylgdi eðlilega töluvert af fundum sem við Sigríður framkvæmdastjóri sóttum. Niðurstaðan um búnaðargjaldið var sú í megindráttum að flestir vilja fara sér hægt í þessu máli sérstaklega með tilliti til aðstæðna í þjóðfélaginu. Ég tel að flestir séu sammála um að með lækkun búnaðargjaldsins þá sé töluverð hætta á því að félagskerfi okkar og hagsmunagæsla muni veikjast. Á þessari sömu spýtu hangir svo leiðbeiningaþjónustan okkar. Það er alveg ljóst að framlög til hennar munu skerðast á næstu misserum, það er einfaldlega niðurskurður í öllum fjárframlögum frá ríkinu. Samdrátturinn verður enn meiri muni búnaðargjaldið lækkað líka. Við þessu þurfum við að bregðast á einhvern hátt og því var það að á formannafundi BÍ nú í haust að leiðbeiningarþjónustan og hugsanlegar breytingar á henni voru aðalmálið. Tillaga kom fram um að stofnuð yrði ein leiðbeiningarmiðstöð fyrir allt landið sem hefði starfsstöðvar út um héruð. Kostir við þetta væru t.d. að þjónustan yrði sérhæfðari og allir bændur á landinu óháð búsetu nytu sambærilegrar þjónustu er varðar gæði og verð. Ókostirnir væru t.d. aukinn ferðakostnaður og meiri fjarlægð á milli bónda og ráðunauts. Umræður á formannafundinum urðu þó nokkrar og sitt sýndist hverjum um málið. Tillagan var ekki samþykkt en fundurinn samþykkti að skipa nefnd til að skoða málefni ráðgjafaþjónustunnar og sit ég í þeirri nefnd. Ákveðin þróun í stækkun ráðgjafastöðvanna hefur verið í gangi nú í þó nokkur ár, en sjálfsagt má gera enn betur og þetta er málefni sem við þurfum að móta okkur stefnu í á næstu misserum. BV er með þjónustusamninga við Vestfirðinga og Kjalnesinga um ráðgjafaþjónustu en ég held að það styttist í það að við munum fá formlega beiðni frá þeim um fulla aðild að Búnaðasamtökunum. Sem dæmi þá var samþykkt á aðalfundi BSK fyrir fáum árum að sótt skyldi um fulla aðild að BV þegar þeir hefðu greitt úr sínum málum vegna starfsloka þeirra ráðunauts. Þetta er því málefni sem þið, ágætu fulltrúar, þurfið að velta fyrir ykkur og vera tilbúnir að taka umræðuna um þegar þar að kemur. 

Stjórnarfundir BV voru 8 á síðasta starfsári. Fjölmargir fundir voru haldnir á síðasta ári vegna hinna ýmsu mála hjá BÍ, t.d. vegna ESB, búnaðargjaldsins, leiðbeiningaþjónustunnar og fjárhagsstöðu bænda. Ég sótti einnig Vestfirðinga heim og sat aðalfund þeirra á Birkimel á Barðaströnd. Formannafundur BV var haldinn í desember síðastliðnum. Hefðbundinn fundur með búnaðarþingsfulltrúum og stjórnarmönnum BV, BSK og BSV vegna undirbúnings mála til Búnaðarþings var haldinn nú í janúar.

Á síðasta aðalfundi BV var samþykkt ályktun um refa og minkaveiðar. Framkvæmdastjóri kallaði eftir gögnum frá öllum sveitarfélögum á okkar starfsvæði. Um helmingur þeirra svaraði og niðurstaðan er sú að það er mjög mikill munur á framkvæmd þessara mála milli sveitarfélaga og kostnaður vegna þessa vegur misþungt í rekstri sveitarfélaga. Nú þegar hafa einhver sveitarfélög skorið verulega niður framlög til þessara mála og því ljóst að það verður æ erfiðara að halda refa- og minkastofnum niðri. Fyrir Búnaðarþingi lá tillaga frá okkur um að mikilvægt væri að stuðlað yrði að samræmingu á refa og minkaveiðum á landsvísu í samvinnu við sveitarfélögin. Því miður náði tillagan ekki fram að ganga eins og við lögðum til en þó var samþykkt tillaga um að tryggt yrði fjármagn til refaveiða og jafnframt verði mótuð sú stefna að eyða villimink úr íslenskri náttúru.

Starfsemi BV var með hefðbundnu sniði á síðasta ári. Starfsmannamál eru í góðu jafnvægi. Á síðasta ári hætti Hákon Bjarki Harðarson hjá okkur þar sem afleysingaþjónustan gekk ekki upp, en hann var ráðinn tímabundið til að sinna því verkefni. Árni B. Bragason kom til starfa hjá okkur. Hann hefur verið hjá okkur við og við í tímabundnum verkefnum en nú er hann alfarið kominn til starfa hjá okkur. Þakka ég Hákoni góð störf í þágu okkar bænda og býð Árna velkominn til starfa hjá okkur. 

Á síðasta ári létu BV og BSSL útbúa verðlaunagripi fyrir sauðfjársæðingastöðvarnar. Verðlaunagripirnir eru útskornir hrútar og sá útskurðarmeistarinn, Sigga á Grund, um verkið. Gripirnir eru mikil listasmíð og sérstaklega ánægjulegt að svo veglegir farandgripir skuli vera orðnir til.

Í ágúst síðastliðnum var haldin vegleg landbúnaðarsýning í nýju reiðhöllinni í Borgarnesi. Búnaðarsamtökin tóku þar virkan þátt, voru með sýningarbás þar sem mátti fá ýmsa kynningarbæklinga um verkefni okkar, skoða ómsjá og ræða við starfsfólk okkar. Einnig voru Landlínur með okkur og var góð kynning á hnitsetningunni í boði þar. Margt var um manninn og þótti sýningin takast hið besta. 

Árshátíðin okkar, Sveitateiti, féll því miður niður síðasta haust vegna ónógrar þátttöku. Tel ég að þar spili inn í nokkrar ástæður, t.d. eru tvær miklar og góðar bændahátíðir haldnar nú á haustin hér á starfsvæði okkar, Sauðamessa í Borgarnesi og Haustfagnaður í Dölum. Örugglega spilar svo ástandið í þjóðfélaginu eitthvað inn í þetta. En þetta er eitthvað sem við þurfum að skoða vel og velta fyrir okkur framtíð Sveitateitisins.

Starfsfólki Búnaðarsamtaka Vesturlands eru hér færðar þakkir fyrir þeirra störf, sem unnin eru af trúmennsku og áhuga. Nýir starfsmenn eru boðnir velkomnir til starfa. Bændum á Vesturlandi, Vestfjörðum og Kjalarnesi eru færðar þakkir fyrir ánægjulegt samstarf. Samstarfsfólki mínu í stjórn BV þakka ég góða samvinnu. Að lokum er framkvæmdastjóra, Sigríði Jóhannesdóttur, færðar sérstakar þakkir fyrir ánægjulegt samstarf.

3. Erindi
Óðinn Sigþórsson kynnti Hnitsetningarverkefni og Þjóðlenduverkefni sem hann er verkefnisstjóri fyrir hjá BV.

4. Ársreikningur lagður fram

Sigríður Jóhannesdóttir framkvæmdastjóri, kynnti niðurstöðu reksturs ársins 2009. Þar var rekstur ársins borinn saman við þá fjárhagsáætlun sem samþykkt var á síðasta aðalfundi. Sigríður skýrði frá því í hverju helstu frávikin lágu. Í starfsskýrslu framkvæmdastjóra sem fylgdi fundargögnum má sjá þann samanburð.

Þá fór Sigríður yfir framlagðan ársreikning og eru helstu niðurstöðutölur úr rekstrar- og efnahagsreikningum eftirfarandi:

Rekstrartekjur alls kr.: 132.433.620,-

Rekstrargjöld alls kr.:,- 133.660.958,-

Tap fyrir fjármunatekjur og fjármagnsgjöld er kr.: -1.227.338,-

Fjármunatekjur og fjármagnsgjöld eru neikvæð um kr.: -2.730.999,-

Hagnaður dótturfélags BBV ehf. kr.; 177.936,-

Tap ársins er kr.:-3.780.401,-

Eignir samtals eru kr.: 58.627.536,-

Eigið fé er alls kr.: 22.990.120,-

Skuldir samtals kr.: 35.637.416,-
Skuldir og eigið fé samtals kr.: 58.627.536,-

5. Umræður um skýrslu stjórnar, starfsmanna og um reikninga
Hallur Pálsson skoðunarmaður reikninga tók til máls og sagðist telja reikninga BV rétta.
Jón Gíslason stjórnarmaður BV greindi frá því að hann muni ekki gefa kost á sér til endurkjörs. 
Karvel Karvelsson fundarstjóri og stjórnarmaður í BV greindi frá því að hann muni ekki gefa kost á sér til endurkjörs.
Þorkell Fjeldsted spurði út í lið í ársskýrslunni sem heitir þróun búfjárræktar styrkir og skýringu á því að sá liður er á núlli ár.

Pétur Diðriksson tók til máls um skýrslu formanns. Þakkaði hann stjórn BV fyrir störf þeirra á síðasta ári. Ræddi hann um breytingar á búnaðargjaldi, aðildarumsókn að ESB, hagsmunagæslu bænda og leiðbeiningamiðstöðvar sem hann telur að þurfi að fækka.

Guðbrandur Guðbrandsson ræddi ávarp formanns og það sem þar kom fram um fjölda leiðbeiningarmiðstöðva. Hann sagðist telja rétt að þrjár stöðvar yrðu í landinu. Á Vesturlandi, Suðurlandi og Norðurlandi. Hann spurði út í verðlaunagripi sem kynnt var í skýrslu stjórnar að gefnir hefðu verið og fyrir hvað það hefði verið. 

Sigríður Jóhannesdóttir skýrði mismun milli ára í ársreikningi á þróun búfjárræktarstyrkja en það skýrist af utanumhaldi á Hvannalambaverkefni sem BV hafði umsjón með 2008 og greiddi þá út til samstarfsmanna sinna.
Guðný Jakobsdóttir þakkaði Pétri fyrir að hefja máls á framtíð búnaðargjalds og félagskerfis. Þá kom Guðný inná umræðuna um fjölda leiðbeiningamiðstöðva í landinu. Guðný svaraði fyrirspurn Guðbrandar varðandi verðlaunagripina. Tveir verðlaunagripir voru veittir á aðalfundi LS veturinn 2009. Það eru ræktendur stöðvahrútanna sem hljóta verðlaun sem veitt eru fyrir besta alhliða kynbótahrútinn með t.t. allra þátta sem liggja þar á bak við. Einnig voru veitt verðlaun fyrir þann hrút sem gaf best gerðu lömbin frá haustinu áður.
Matarhlé
6. Afgreiðsla kjörbréfanefndar

Hörður Hjartarson gerði grein fyrir störfum kjörbréfanefndar.

Eftirtaldir fulltrúar eiga rétt til fundarstarfa:

Frá Búnaðarfélagi Hvalfjarðar:

Daníel Ottesen

Hannes Magnússon

Haraldur Benediktsson

Frá Búnaðarfélagi Skorradals: 

Jón E. Einarsson

Hulda Guðmundsdóttir

Frá Búnaðarfélagi Andakílshrepps:

Sigurður Jakobsson

Frá Búnaðarfélagi Lundarreykjadals:

Óskar Halldórsson

Guðni Eðvarðsson

Jón Gíslason

Frá Búnaðarfélagi Reykdæla:

Enginn fulltrúi mættur

Frá Búnaðarfélagi Hálsasveitar: 

Enginn fulltrúi mættur

Frá Búnaðarfélagi Þverárþings:

Pétur Diðriksson

Þórhildur Þorsteinsdóttir

Árni B. Bragason

Einar G. Örnólfsson

Jóhann Oddsson

Frá Búnaðarfélagi Mýramanna:

Guðbrandur Guðbrandsson

Sigurjón Helgason

Gísli Guðjónsson

Svanur Pálsson

Þorkell Fjeldsted

Frá Búnaðarfélagi Kolbeinsstaðahrepps:

Steinar Guðbrandsson

Gestur Úlfarsson

Albert Guðmundsson

Kristján Magnússon

Frá Búnaðarfélagi Eyja- og Miklaholtshrepps:

Þröstur Aðalbjarnarson

Guðbjartur Gunnarsson

Gunnar Guðbjartsson

Frá Búnaðarfélagi Staðarsveitar: 

Guðný H.Jakobsdóttir

Jón Svavar Þórðarson

Þóra Kristín Magnúsdóttir

Guðjón Jóhannesson

Frá Búnaðarfélagi Eyrarsveitar:

Hallur Pálsson

Arnór Kristjánsson

Ólafur I. Jónsson

Jósef Ó. Kjartansson
Frá Búnaðarfélagi Helgafellssveitar:

Eiríkur Helgason

Guðlaug Sigurðardóttir
Frá Búnaðarfélagi Hörðudals: 

Ásgeir Jónsson

Frá Búnaðarfélagi Miðdala:

Valberg Sigfússon

Snæbjörg R. Bjartmarsdóttir

Guðmundur Pálmason

Guðmundur F. Geirsson

Frá Búnaðarfélagi Hvammsfjarðar:

Bjarni Ásgeirsson

Rúnar Jónasson

Frá Búnaðarfélagi Laxárdals:

Magnús Kristjánsson

Guðbrandur Ólafsson

Frá Búnaðarfélagi Saurbæjar:

Arnar Eysteinsson

Samtals 46 fulltrúar.

Engar athugasemdir komu fram og eru þeir því allir rétt kjörnir til setu á fundinum.

Eftirtaldir starfsmenn BV sátu fundinn:

Torfi Bergsson, Helga Halldórsdóttir, Óðinn Sigþórsson, Lárus Birgisson, Sigríður Jóhannesdóttir.

Auk þess sátu fundinn stjórnarmaður BV, Karvel Karvelsson og Hörður Hjartarson sem búnaðarþingsfulltrúi.
Þá sat fundinn endurskoðandi BV frá Deloitte, Arnór Eggertsson.

7. Afgreiðsla reikninga

Fundarstjóri bar reikninga BV upp til samþykktar og voru þeir samþykktir samhljóða.
8. Tillögur lagðar fram

Lagðar voru fram tillögur og skipað í nefndir.

9. Nefndarstörf

Búfjárræktarnefnd





Rúnar Jónasson

Árni B. Bragason
Einar G. Örnólfsson  
 

Gísli Guðjónsson
 
 

Hannes Magnússon 

Guðlaug Sigurðardóttir 

Guðmundur Pálmason
 

Valberg Sigfússon

Þröstur Aðalbjarnarson

Allsherjarnefnd

Albert Guðmundsson

Arnór Kristjánsson

Guðjón Jóhannesson

 

Óskar Halldórsson

 
Guðni Eðvarðsson

Jóhann Oddsson

Eiríkur Helgason

 

Arnar Eysteinsson

 

Þorkell Fjeldsted

Fjárhagsnefnd

Daníel Ottesen

Þórhildur Þorsteinsdóttir 
 

Guðbrandur Guðbrandsson

Hallur Pálsson

Hulda Guðmundsdóttir
 

Jón Svavar Þórðarson

Félagsmálanefnd

Kristján Magnússon 

Jón E. Einarsson 

Steinar Guðbrandsson
 

Guðbjartur Gunnarsson

Guðbrandur Ólafsson

Snæbjörg Bjartmarsdóttir

Ásgeir Jónsson

 

Ólafur I. Jónsson

 

Svanur Pálsson

 

Jósef Ó. Kjartansson


Jarðræktar- og umhverfisnefnd

Pétur Diðriksson

Bjarni Ásgeirsson

Guðmundur Freyr Geirsson

Gunnar Guðbjartsson

 

Gestur Úlfarsson
 

Jón Gíslason

Þóra Kristín Magnúsdóttir
 

Magnús Kristjánsson

Sigurður Jakobsson

Sigurjón Helgason
10. Ávörp gesta
Haraldur Benediktsson formaður BÍ ávarpaði fundinn. Þakkaði hann samstarf BÍ og BV undanfarið ár af heilum hug. Haraldur fjallaði um nokkur mál sem verið hafa mikið á borðum BÍ undanfarið. Má þar nefna úrlausn fyrir bændur í fjárhagsvanda, ESB aðildarferli, endurnýjun Búnaðarlagasamnings, frumvarp til breytinga á búvörulögum og breytingu á fánalögum. 
Haraldur fór yfir ályktanir frá stjórn BÍ um að færa niður höfuðstól skulda skv. ályktun frá 9. desember sl. Ályktun búnaðarþings frá í vetur gerir vel grein fyrir stefnu BÍ í þessum málum.

Haraldur kynnti þá vinnu sem BÍ hefur sett af stað hjá sér varðandi aðstoð til bænda í fjárhagsvanda. Unnið er að samkomulagi við bankastofnanir. Haraldur ræddi fjármögnun á áburðarkaupum fyrir bændur og aðkomu banka að því.
Varðandi endurnýjun Búnaðarlagasamnings þá sagði Haraldur lítið vera að gerast í þeim málum og það væru mikil vonbrigði hversu illa gengi að koma því á rekspöl. Það hefði slæm áhrif að vita ekki hver fjárhagsstaða BÍ og búnaðarsambanda yrði á næstu árum. Gæti það sett starfsmannamál ofl. í uppnám hjá BÍ og búnaðarsamböndum. Haraldur velti upp þeirri spurningu hvort barátta BÍ gegn ESB aðild vinni gegn því að fá búnaðarlagasamning endurnýjaðan og hvort ýmsir aðilar telji bænda forystuna of orðhvassa. Fór hann yfir nokkrar tölur sem BÍ hefur tekið saman varðandi það hvað aðild að ESB myndi þýða fyrir íslenskan landbúnað.
Sagði Haraldur fjölmörg þingmál í ferli sem snerta landbúnaðarmál beint. Nefndi hann breytingu á lögum um íslenska fánann til að auðkenna íslenskar vörur í verslunum sem vonast er til að samþykkt verði fljótlega. Þá ræddi Haraldur þann vanda sem kjötmarkaðurinn er í t.a.m svínaræktin. Haraldur hvatti bændur til að horfa á heildarhagsmuni bændastéttarinnar í því sem við tökum okkur fyrir hendur, það þýddi bjartari von fyrir alla bændur.
Jón Gíslason: Spurði Harald út í það hvort forystumenn finnskra bænda væru ánægðir með aðild að ESB ? 

Þorkell Fjeldsted: Sagðist hafa heyrt raddir um að BÍ sé með of einstrengingslega afstöðu í ESB málum. Sumir teldu að rétt væri að kanna hvað kæmi uppá borðið í aðildarviðræðum. Kynnti hann fund sem Búnaðarfélag Mýramanna mun standa fyrir þann 14. apríl þar sem mæta fyrirlesarar með og á móti ESB. Ræddi Þorkell einnig breytingar á búskaparháttum í fyrrum Borgarhreppi, verð á kvóta ofl.
Óðinn Sigþórsson: Hrósaði hann formanni BÍ fyrir hvernig tekið hefur verið á þessum málum gagnvart ESB. Taldi hann að íslensk bændastétt eigi að leggja allt sitt afl á að koma í veg fyrir aðildarumsókn. Þjóðin hafi tekið eftir því hversu vel hefur verið haldið á málum hjá BÍ. Þær lausnir sem bankastofnanir bjóða nú bændum taldi Óðinn varhugaverðar

Rúnar Jónasson: Velti upp spurningu um afskriftir og það hver verðmeti fasteignir bænda. Hvernig sé með skattamál varðandi afskriftir.

Haraldur Benediktsson svaraði þeim fyrirspurnum sem að honum var beint: 
Sagði hann BÍ ekki hafa samningsumboð fyrir bændur í bankastofnunum en veiti liðsinni. Sjónarmið BÍ núna er það að taka verði rekstur viðkomandi jarðar og meta hvað jörðin og reksturinn þolir af skuldum. Hvaða skuldbindingum getur búið eða aðrar tekjur þess staðið undir. Þá ræddi Haraldur verð á kvóta og þau skilaboð sem það gæfi. Bað hann menn að gæta sín á þeim vettvangi.
Haraldur sagðist telja að ímynd landbúnaðar væri sterk, fæðuöryggi væri fólki ofarlega í huga. Sagðist hann telja að BÍ væru ekki með of harða afstöðu í málefnum ESB. BÍ byggði sína afstöðu á rannsóknum frá háskólastofnunum frá árinu 2003. Þetta eru tölur sem menn hafa úr reynslu annarra ríkja og eru úr háskólanum. Haraldur hvatti menn til að skoða þessar tölur og bera þær saman við sinn eigin búrekstur. Vegna orða Þorkels Fjeldsted þá varaði Haraldur menn við að sína linkind í þessum málum. Reynt væri að hola málflutning bænda og spurði hann jafnframt hvort einhver hefði getað hrakið málflutning BÍ ? Þá taldi Haraldur það rangt að bjóða heimavöll bænda til að blekkja fólk og tala fyrir öðru en sterkum íslenskum landbúnaði. Sagðist hann frekar vilja vera settur af sem formaður BÍ ef bændur væru ósáttir með hann en breyta málflutningi sínum gegn ESB.
Varðandi aðild Finna ESB þá sagði Haraldur að formaður finnski bændasamtakanna hafi orðið utanríkisráðherra og borið ábyrgð á samningagerðinni, því hafi raun finnsku mælandi bændasamtökin verið veik í málflutningi í atkvæðagreiðslunni sjálfri.  En í dag væri línan sú að forystumenn töluðu ekki um galla ESB, en bændur væri í samtölum mjög ósáttir.

Að lokum spurði Haraldur hvort menn hefðu ekki lesið Íslandssöguna og hvatti hann fundarmenn til að gefa ekki eftir af sjálfsákvörðunarrétti sínum og íslenskrar þjóðar. 

Snæbjörg Bjartmarsdóttir: Snæbjörg lýsti stuðningi sínum við málflutning BÍ og Haraldar. Ræddi hún gæði íslenskrar landbúnaðarvöru og hversu erfitt það hefði verið ef Íslendingar hefðu þurft að flytja inn allar landbúnaðarvörur í þessu árferði sem nú er búið að vera.
11. Afgreiðsla mála
Tillögur frá Fjárhagsnefnd

Daníel Ottesen flutti tillögur fjárhagsnefndar:
1.  Aðalfundur BV haldinn í Lyngbrekku, Borgarbyggð 24. mars 2010 samþykkir að laun stjórnar og nefndarmanna verði eftirfarandi:

Formaður kr. 120.000 á ári og kr. 10.000 á fund.

Aðrir stjórnarmenn kr. 50.000 á ári og kr. 10.000 á fund.

Varamaður stjórnarmanns fái kr. 10.000 á fund.

Skoðunarmenn reikninga kr. 12.000.

Auk framangreindra launagreiðslna verði greiddur akstur samkvæmt aksturstaxta ríkisins.

Fulltrúar á aðalfundi fái greiddan akstur.

Greiðsla fyrir setu á aðalfundi er ½ dagpeningur en 1. mars 2010 er ½ dagpeningur á dagpeningataxta ríkisstarfsmanna á ferðalögum innanlands kr. 8.300.

Fulltrúar sem sitja í Búgreinaráðum fái greiddan akstur samkvæmt aksturstaxta ríkisins.

Greiðsla fyrir setu á Búgreinaráðsfundum er ½ dagpeningur en 1. mars 2010 er ½ dagpeningur á dagpeningataxta ríkisstarfsmanna á ferðalögum innanlands kr. 8.300.

Til máls tóku: Guðný H. Jakobsdóttir, Pétur Diðriksson, Guðni Eðvarðsson og Þorkell Fjeldsted.

Tillagan var samþykkt samhljóða
2.  Aðalfundur BV haldinn í Lyngbrekku, Borgarbyggð 24. mars 2010 ákvarðar árgjald til BV vegna yfirstandandi árs verði 3000 á gjaldskyldan félagsmann.

Tillagan var samþykkt samhljóða
3.  Aðalfundur BV haldinn í Lyngbrekku, Borgarbyggð 24. mars 2010 samþykkir fjárhagsáætlun fyrir árið 2010.

	Rekstrartekjur
	Áætlun 2010
	Raun 2009

	 
	Seld þjónusta 
	-  72.566.161 
	-   71.206.864 

	 
	Starfsfé 
	-  60.030.000 
	-   61.226.756 

	 
	Aðrar tekjur 
	 
	 

	 
	 
	-  132.596.161 
	-   132.433.620 

	Rekstrargjöld
	 
	 
	 

	 
	Rekstrarvörur 
	  12.099.400 
	   12.746.906 

	 
	Laun og launatengd gjöld 
	  80.094.344 
	   81.049.369 

	 
	Bifreiða- og ferðakostnaður 
	  16.311.790 
	   16.319.449 

	 
	Annar rekstrarkostnaður 
	  15.665.000 
	   16.969.392 

	 
	Afskriftir 
	   6.575.842 
	    6.575.842 

	 
	 
	  130.746.376 
	   133.660.958 

	 
	 
	 
	 

	Hagnaður (tap) fyrir fjármunatekjur og (fjármagnsgjöld)
	   1.849.785 
	-    1.227.338 

	 
	 
	 
	 

	Afkoma dótturfélags
	   200.000 
	     177.936 

	 
	 
	 
	 

	Fjármunatekjur og (fjármagnsgjöld)
	 
	 

	Vaxtagjöld og verðbætur 
	-  1.700.000 
	-    2.730.999 

	Hagnaður (tap) ársins
	   349.785 
	-    3.780.401 


Tillagan var samþykkt samhljóða
Allsherjarnefnd

Albert Guðmundsson kynnti tillögu allsherjarnefndar:

1.  Aðalfundur BV haldinn í Lyngbrekku, Borgarbyggð 24. mars 2010 lýsir stuðningi við einarðan málflutning Bændasamtaka Íslands í Evrópumálum.

Til máls tóku Guðbjartur Gunnarsson, Hallur Pálsson, Guðný Jakobsdóttir

Tillagan var samþykkt 

Formaður gerði grein fyrir tillögu sem kom til nefndar frá Búnaðarfélagi Hvalfjarðar en tillagan var ekki afgreidd úr nefndinni.

Félagsmálanefnd

Kristján Magnússon kynnti tillögur félagsmálanefndar:

1. Aðalfundur BV haldinn í Lyngbrekku, Borgarbyggð 24. mars 2010 felur stjórn BV að taka til skoðunar sameiningu nálægra búnaðarsambanda við BV ef óskir um það berast.

Greinargerð:

Til tals hefur komið sameining bæði Bs.Kjalarnesþings og Bs.Vestfjarða við BV. Bændur á starfssvæðum þessara sambanda sækja þjónustu til BV og sameining gæti verið eðlilegt framhald þess. Nauðsynlegt er því að BV geri sér sem best grein fyrir áhrifum slíkrar sameiningar.

Til máls tóku Guðný Jakobsdóttir, Jón Gíslason, Guðbjartur Gunnarsson, Pétur Diðriksson, Þorkell Fjeldsted.

Tillagan var samþykkt samhljóða

2. Aðalfundur BV haldinn í Lyngbrekku, Borgarbyggð 24. mars 2010, felur stjórn BV að athuga um að breyta dagsetningu sveitateitis.

Til máls tóku Guðbrandur Guðbrandsson, Þorkell Fjeldsted

Tillagan var samþykkt samhljóða

Jarðræktar- og umhverfisnefnd

Pétur Diðriksson flutti tillögur jarðræktar- og umhverfisnefndar:

1.  Aðalfundur BV haldinn í Lyngbrekku 24. mars 2010, felur stjórn BV að leita eftir samstarfi við LbhÍ um að skoða nýtingu fiskúrgangs til áburðar í jarðrækt. Skoðaðar verði allar hliðar, bæði áburðargildi fiskúrgangs og kostnaðar- og umhverfisliðir.

Tillagan var samþykkt samhljóða

2.  Aðalfundur BV haldinn í Lyngbrekku 24. mars 2010, beinir því til MAST að viðhaldi sauðfjárveikivarnagirðinga verði sinnt vel, jafnframt verði aflagðar og ónýtar sauðfjárveikivarnargirðingar tafarlaust fjarlægðar.

Til máls tók Snæbjörg Bjartmarsdóttir.


Tillagan var samþykkt samhljóða

Búfjárræktarnefnd 

Rúnar Jónasson flutti tillögur búfjárræktarnefndar:

1. Aðalfundur BV haldinn í Lyngbrekku 24. mars 2010, beinir því til Landssamtaka Sauðfjárbænda að þau beiti sér fyrir því að komið verði á fót einni útflutningsstofu fyrir lambakjöt.

Til máls tóku Pétur Diðriksson og Guðný H. Jakobsdóttur.

Tillagan var samþykkt samhljóða

2. Aðalfundur BV haldinn í Lyngbrekku 24. mars 2010, beinir því til stjórnar BV að fylgja því eftir við MAST, dýralækna og bændur á starfssvæði samtakanna að framkvæmd garnaveikibólusetningu verði í samræmi við reglugerðir þar um.

Greinargerð: Nauðsynlegt er að ásetningslömb séu bólusett tímanlega en á því hefur sums staðar verið misbrestur.

Til máls tóku Torfi Bergsson, Jón Gíslason, Kristján Magnússon, Einar Örnólfsson og Þorkell Fjeldsted.
Tillagan var samþykkt samhljóða

3. Aðalfundur BV 2010 haldinn í Lyngbrekku 24. mars, beinir því til Landssamtaka sauðfjárbænda að fyrirkomulag sem hefur verið við líði á greiðslu á ull síðustu misseri verði fest í sessi.

Til máls tók Valberg Sigfússon.

Tillagan var samþykkt samhljóða

12. Kosning stjórnar og varastjórnar

a) Kosning formanns án svæðabindingar.
Greidd voru atkvæði og féllu þau þannig: Guðný Jakobsdóttir fékk 40 atkvæði. Auðir seðlar 4. 
b) Svæðabundin kosning í stjórn BV. Fulltrúar úr Mýra- og Borgarfjarðarsýslu kjósa 2 stjórnarmenn, fulltrúar úr Snæfellsness- og Hnappadalssýslu 1 stjórnarmann og fulltrúar úr Dalasýslu kjósa 1 stjórnarmann.
Úr Mýra- og Borgarfjarðarsýslu:. Daníel Ottesen Ytra Hólmi og Þórhildur Þorsteinsdóttir Brekku.
Úr Snæfellsness- og Hnappadalssýslu: Þröstur Aðalbjarnarson Stakkhamri.
Úr Dalasýslu: Valberg Sigfússon Stóra Vatnshorni.
c) Kosning varamanns sem tekur sæti í stjórn í forföllum formanns, án svæðabindingar.
Kosin var Halla Steinólfsdóttir Ytri Fagradal.
Kosning varamanna annarra stjórnarmanna, svæðabundin.
Úr Mýra- og Borgarfjarðarsýslu: Guðbrandur Guðbrandsson, Staðarhrauni og Einar Örnólfsson, Sigmundarstöðum.
Úr Snæfellsness- og Hnappadalssýslu: Kristján Magnússon, Snorrastöðum.
d) Úr Dalasýslu: María Líndal, Neðri-Hundadal.
13. Kosning skoðunarmanna og endurskoðanda

a) Kosning tveggja skoðunarmanna og varamanna þeirra:
Skoðunarmenn reikninga: Hallur Pálsson, Naustum og Brynjólfur Guðmundsson, Hlöðutúni.
b) Til vara: Sigurður Jakobsson, Varmalæk og Böðvar Bjarki Magnússon, Hrútsstöðum.
c) Kosning löggilts endurskoðenda:Arnór Eggertsson Deloitte.
14. Önnur mál

Jón Gíslason þakkaði fyrir samstarfið í stjórn BV og óskaði nýrri stjórn velfarnaðar.
Þorkell Fjeldsted ræddi ýmis mál er varða verkefni sem bændur hafa sinnt sjálfir á sínum búum hingað til og í sumum tilfellum segja lög til um að nú verði dýralæknar að sinna.

Karvel Karvelsson tók til máls um umfjöllun Þorkels og skýrði mál sem snúa að svínabúum.

Hallur Pálsson kom inná merkingar nautgripa og misbrest á að rétt sé skráð hjá MAST t.d. sláturupplýsingar.

Sigríður Jóhannesdóttir framkvæmdastjóri fór yfir reglugerðir og lög varðandi dýravernd og merkingar hrossa vegna fyrirspurnar. 
15. Fundarslit

Guðný H. Jakobsdóttir þakkaði það traust sem henni var sýnt með formannskosningu. Hún þakkaði Jóni Gíslasyni og Karvel Karvelssyni fyrir samstarfið í stjórn BV og bauð nýja stjórnarmenn velkomna. Hún þakkaði Kvenfélagi Álftaneshrepps fyrir góðar veitingar, starfsfólki fundarins fyrir þeirra störf og þakkaði fundarmönnum góðan fund og óskaði þeim góðrar heimferðar. 

Fundi slitið.

Fundarritarar:

Helga Halldórsdóttir

Torfi Bergsson

